
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը  ո ր ո շ ու մ  է.

1. Հաղթանակի և Խաղաղության (մայիսի 9) և Հանրապետության (մայիսի 28) տոներին նվիրված հոբելյանական միջոցառումների շրջանակներում տոնական համերգի կազմակերպման նպատակով <<Դասական երաժշտության աջակցություն>> հասարակական կազմակերպությանը որպես նվիրաբերություն տրամադրելու համար Հայաստանի Հանրապետության մշակույթի նախարարությանը 2012 թվականի առաջին կիսամյակում հատկացնել 12600.0 հազար դրամ` Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման <<Այլ ընթացիկ դրամաշնորհներ>> հոդվածով):

2. Հայաստանի Հանրապետության մշակույթի նախարարին` սույն որոշման 1-ին կետով հատկացված գումարը <<Դասական երաժշտության աջակցություն>> հասարակական կազմակերպությանը տրամադրել նվիրաբերության պայմանագրի հիման վրա:

ՏԵՂԵԿԱՆՔ – ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

 
1. Իրավական ակտի անհրաժեշտությունը

 <<Հայաստանի Հանրապետության մշակույթի նախարարությանը գումար հատկացնելու մասին>> Հայաստանի Հանրապետության կառավարության որոշման նախա​գծի ընդունման անհրաժեշտությունը պայմանավորված է Հաղթանակի և Խաղաղության (մայիսի 9) և Հանրապետության (մայիսի 28) տոներին նվիրված հոբելյանական միջոցառումների պատշաճ նախապատրաստմամբ ու անցկացմամբ: 

2. Ընթացիկ իրավիճակը և խնդիրները
 Հոբելյանական ծրագրով նախատեսված միջոցառումները գրեթե ամբողջությամբ իրականացվում են ՀՀ մշակույթի նախարարության բյուջեով <<Մշակութային միջոցառումների իրականացում>> ծրագրով նախատեսված միջոցների հաշվին (ցանկը կցվում է):

 Բացօթյա համերգի կազմակերպման համար անհրաժեշտություն կա ՀՀ կառավարության պահուստային ֆոնդից լրացուցիչ միջոցների հատկացման:
3. Կարգավորման նպատակը և բնույթը

Հաղթանակի և Խաղաղության (մայիսի 9) և Հանրապետության (մայիսի 28) տոներին նվիրված հոբելյանականմյ ծրագրի պատշաճ իրականացում: 
4. Նախագծի մշակման գործընթացում ներգրավված ինստիտուտները և անձինք

 Նախագիծը մշակվել է ՀՀ մշակույթի նախարարության կողմից:
5. Իրավական ակտի կիրառման դեպքում ակնկալվող արդյունքը
 Ավանդաբար կազմակերպվող միջոցառմանը կհաղորդվեն ստեղծագործական նոր մոտեցումներ:
ՀՀ մշակույթի նախարար




Հասմիկ Պողոսյան

ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ
ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
<<Հայաստանի Հանրապետության մշակույթի նախարարությանը գումար հատկացնելու մասին>> Հայաստանի Հանրապետության կառավարության որոշման նախա​գծի ընդունումը այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ

<<Հայաստանի Հանրապետության մշակույթի նախարարությանը գումար հատկացնելու մասին>> Հայաստանի Հանրապետության կառավարության որոշման նախա​գծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում:
Ց Ա Ն Կ
Հաղթանակի և Խաղաղության (մայիսի 9) և Հանրապետության (մայիսի 28) տոներին նվիրված ՀՀ մշակույթի նախարարության միջոցների հաշվին իրականացվող միջոցառումների
	NN
	Միջոցառման անվանումը


	
	Հաղթանակի և Խաղաղության (մայիսի 9) տոնին նվիրված հոբելյանական միջոցառումներ

	1.
	«Արցախյան փառատոն»` ՀՀ և ԼՂՀ կամերային երաժշտախմբերի մասնակցությամբ 

	2.
	Ա. Բաբայանի «Հայոց Աշխարհ» հերոսական կանտատի կատարում

	3.
	Վ. Սարոյանի «Հաղթանակի օրը» ներկայացման ցուցադրում /Կ. Ստանիսլավսկու անվան ռուսական դրամատիկական պետական թատրոնի միջոցներով/

	4.
	«Մենք ենք, մեր մարզը» մանկապատանեկան մարզային մշակույթի օրերի ծրագրի շրջանակներում «Մենք ենք, մեր Արցախը» խորագրով միջոցառման անցկացում

	5.
	ՀՀ ԶՈՒ ստորաբաժանումներում կինոցուցադրումների, կինոգործիչների հետ հանդիպումների, կինոլեկտորիումների կազմակերպում

	6.
	<Հայկ> կինոստուդիայի արտադրության` Արցախյան գոյամարտի վերաբերյալ փաստավավերագրական ֆիլմերի ցուցադրությունների կազմակերպում

	7.
	Լուսանկարչական ցուցահանդես` նվիրված Հայոց բանակի և Շուշիի ազատագրման 20-ամյակին

	
	Հանրապետության (մայիսի 28) տոնին նվիրված հոբելյանական միջոցառումներ

	1.
	Է. Հովհաննիսյանի «Վարդանանք» բալետի ներկայացում /Ա. Սպենդիարյանի անվան օպերայի և բալետի ազգային ակադեմիական թատրոնի միջոցներով/

	2.
	Անկախ ֆիլմերի համահայկական փառատոն

	3.
	Ա. Մազմանյան «Հայաստան և ճշմարտություն» ներկայացման ցուցադրում /Բեմարվեստի ազգային փորձարարական «Գոյ» կենտրոնի միջոցներով/

	4.
	Ս. Խալաթյան «Հրադաթար» ներկայացման ցուցադրում /Վանաձորի Հ. Աբելյանի անվան պետական դրամատիկական թատրոնի միջոցներով/

	5.
	«Սասունցի Դավիթ» բեմադրություն` ըստ Հ.Թումանյանի համանուն պոեմի /Պետական երաժշտական կամերային թատրոնի միջոցներով/


